
EKSPORT 
DIVERSIFIKATSIYASINI 

SHAKLLANTIRISHDA 
AKT NING ROLI: 

RIVOJLANAYOTGAN 
DAVLATLAR MISOLIDA

Sadriddinov Ulug‘bek Jaloliddin o‘g‘li
Toshkent davlat iqtisodiyot universiteti 

Samarqand filiali tayanch doktoranti
Orcid: 0009-0002-5535-9988

Annotatsiya. Eksportning diversifikatsiyalashuvi va bu mamlakatlarni iqtisodiy o‘sishga olib keladi deyishadi. O‘zi eksport 
diversifikatsiyasi nima? Eksport diversifikatsiyasi bu - mamlakatning eksporti faqatgina bir nechta eksport tovarlariga qaram 
bo‘lmasdan ko‘proq turdagi tovarlar va ko‘proq davlatlar bo‘yicha eksport qilinishiga aytiladi. Eksport diversifikatsiyasi va 
iqtisodiy o‘sish o‘rtasidagi empirik tahlillar talaygina va ularning aksariyati turli xil kontekstlarda olib borilgan. Haqiqatdan 
ham shu paytgacha olib borilgan juda ko‘plab ilmiy ishlarning natijasiga ko‘ra eksport tarkibi va hamkor mamlakatlarni 
diversifikatsiya qila olgan davlatlarda iqtisodiy o‘sish yaxshiroq bo‘lganligi isbotlangan. 

Kalit soʻzlar: AKT, eksport diversifikatsiyasi, rivojlanayotgan mamlakatlari, inson kapitali. Eng: ICT, export diversification, 
developing countries, human capital. Рус: ИКТ, диверсификация экспорта, развивающиеся страны, человеческий 
капитал.
Abstract. It is said that export diversification leads to economic growth of countries. What is export diversification? Export 
diversification is the process of a country's exports being exported to more types of goods and more countries, rather than 
relying on a few export commodities. There are many empirical analyses of the relationship between export diversification 
and economic growth, most of which have been conducted in different contexts. Indeed, according to the results of 
many scientific studies conducted so far, it has been proven that countries that have been able to diversify their export 
composition and partner countries have had better economic growth.

Key words: ICT, export diversification, developing countries, human capital. Eng: ICT, export diversification, developing 
countries, human capital. Rus: ИКТ, диверсификация експорта, развивищиеся страны, человеческий капитал.
Аннотация. Утверждается, что диверсификация экспорта ведет к экономическому росту стран. Что такое 
диверсификация экспорта? Диверсификация экспорта — это процесс, при котором экспорт страны осуществляется 
в большее количество стран и на большее число товаров, а не ограничивается несколькими экспортными 
товарами. Существует множество эмпирических анализов взаимосвязи между диверсификацией экспорта и 
экономическим ростом, большинство из которых проводилось в различных контекстах. Действительно, согласно 
результатам многих проведенных к настоящему времени научных исследований, доказано, что страны, сумевшие 
диверсифицировать структуру своего экспорта и страны-партнеры, демонстрировали лучшие показатели 
экономического роста.

Ключевые слова: ИКТ, диверсификация экспорта, развивающиеся страны, человеческий капитал.

K I R I S H
bugungi globallashgan dunyoda mamlakatlar iqtisodiy taraqqiyot uchun eksport diversifikatsiyasiga katta 

e’tibor qaratishlari kerak hisoblanadi. Sababi, rivojlanayotgan davlatlarda hali hanuzgacha eksport masalasi 

bo‘yicha yuqori eksport konsentratsiyasi bor. Demak rivojlanayotgan mamlakatlar ham o‘zlarida mavjud 
bo‘lgan yuqori eksport konsentratsiyasiga barham berib eksportlarini iloji boricha diversifikatsiya qilishga 
harakat qilishlari kerak. To‘g‘ri bu yo‘lda juda ko‘plab muhim omillar mavjud, lekin bu ilmiy maqolada aynan 
eksport divrsifikatsiyasining yaxshilanishida AKTning o‘rni qanday ekanligi ko‘rib chiqiladi. Undan tashqari 
boshqa bir hisobga olinishi kerak bo‘lgan holat ham bor, ya’ni AKT davlatlar kesimi bo‘yicha bugungi kunda tez 
darajada rivojlanib va keng yoyilib borayotganligi bilan, ba’zi hollarda AKT mamlakatlarning eksport tarkibini 
diversifikatsiyasiga emas, balkim yuqori konsentratsiyaga olib borayotgan holatlar ham bor. Shuning uchun 
AKT inson kapitali bilan birga rivojlansagina diversifikatsiya darajasiga ijobiy ta’sir qilishi mumkin. Yuqorida 
aytilganidek gap faqat AKT indeksni o‘zida emas, interaksiyada ham gap bor. Sababi, aynan inson kapitali 
va AKT indeksini interaksiya qilib olinganida eksport diversifikatsiyasi uchun ijobiy ta’sir qilishi mumkinligi bu 
tadqiqotda o‘rganildi. 

M A V Z U G A  O I D  D A B I Y O T L A R  S H A R H I
Carrasco va Tovar-García (2021) o‘z tadqiqot ishida 118 ta rivojlanayotgan davlatning 1995-2017-yillardagi 

ma’lumotlari asosida eksport va import tarkibining iqtisodiy o‘sishga ta’sirini o‘rganib chiqqan. Maqolada eksport 
diversifikatsiyasini iqtisodiy o‘sishga ijobiy ta’siri borligi ta’kidlanadi. Qo‘shimchasiga eksport tarkibi ya’ni yuqori 
texnologiyali mahsulotlar ulushi iqtisodiy o‘sishda yanada muhim ekanligi topilgan. Import tarkibida esa asosan 
kapital tovarlari oqimi iqtisodiy o‘sishga ko‘proq olib kelishi aytiladi. Xulosa o‘laroq diversifikatsiya iqtisodiy 
o‘sishda foydali, biroq eksport va import tarkibi hal qiluvchi omil ekanligi isbotlanadi. Boshqa bir ishda, ya’ni 
Benli (2020) o‘z tadqiqot ishida 19 ta iqtisodiy jihatdan o‘sib borayotgan davlatlarning 1995-2017-yillardagi 
ma’lumotlari asosida eksport diversifikatsiyasi va iqtisodiy o‘sish o‘rtasidagi bog‘liqlikni panelli kointegratsiya 
usuli va Konya (2006) sabab-oqibat testidan foydalanish orqali o‘rganib chiqqan. Kointegratsiya tahlilida 
diversifikatsiya va o‘sish o‘rtasidagi bog‘liqlik uzoq muddatda barqaror emasligini ko‘rsatgan bo‘lsada, sabab-
oqibat natijalari mamlakatlar kesimi bo‘yicha turlicha bo‘lishini ko‘rsatgan ya’ni heterogen dir. Ba’zi mamlakatlarda 
(Chile, Colombia, Pakistan, Peru) diversifikatsiya iqtisodiy o‘sishga olib kelinishi ta’kidlangani bilan ba’zi 
mamlakatlar (Argentina, Bangladesh, Egypt, Iran) uchun esa iqtisodiy o‘sish keyinchalik diversifikatsiya uchun 
sabab bo‘lishi topilgan. Qisqa qilinadigan bo‘lsa, diversifikatsiya iqtisodiy o‘sishga olib kelishi mumkin, lekin 
qachonki boshqa ta’sirlar xususan iqtisodiyotdagi resurslar yoki uning qay holatda ekanligiga juda bog‘liqligi 
aytilgan. Liu va boshqalar (2023) 30 ta Xitoy provinsiyasining 2011-2020-yillar oralig‘idagi ishlab chiqarish 
eksportining texnologik murakkabligiga raqamli savdo-sotiqning o‘rni qandayligini o‘rganishgan. Natijalar 
raqamli savdo eksport murakkabligiga juda ham ijobiy ta’sir qilishi ko‘rsatilgan, bu natija ayniqsa texnologik 
intensiv tarmoqlarda va iqtisodiy rivojlangan mintaqalarda kuchliroq ta’sirga ega ekanligi isbotlangan. Bundan 
tashqari bu tadqiqotda texnologik innovatsiyalar va inson kapitali bu munosabatlarga qisman vositachilik qilishi 
va threshold ta’siri ham mavjudligi aniqlanib, strukturaviy o‘zgarishlar ma’lum darajaga yetganidan so‘ng ta’sir 
kuchayishi aniqlangan. Zhang va boshqalar (2025) 2006-2022 yilgi ma’lumotlarga asoslanib, 50 ta mamlakatlarni 
tanlab, ularning raqamli xizmatlar savdosi bo‘yicha ma’lumotlarini “Leontief paradox” orqali qayta tekshirib 
chiqqan. Ular yaxshilangan “texnologik ixtisoslik indeksi”ni tuzib, ixtisoslashuv raqamli xizmatlar savdosini 
oshirishini tadqiq etishgan. Lekin bu global qiymat zanjirida yaxshi joylashgan, intellektual mulk daxlsiz bo‘lgan 
va texnologik jihatdan orqada qolgan mamlakatlarda shunday bo‘lishi ta’kidlangan. Sultanova (2024) o‘z ishida 
UNTCADning Ishlab chiqarish salohiyati indeksi ( Product Capacity Index - PCI) komponentlari asosida ma’lum 
bir tahlil va regressiya amaliyotlarini amalga oshirgan. Tadqiqotda PCI eksport konsentratsiyasiga salbiy ta’sir 
qilishi aniqlangan. Indekslarning ichida ayniqsa AKT indeksi eksport diversifikatsiyasi bilan ijobiy bog‘liqlikka 
ega ekanligi aniqlangan. Shuning uchun AKTni rivojlantirish, raqamli savodxonlikni oshirish va IT-markazlarini 
tashkil etish O‘zbekistonda eksportni diversifikatsiyalashni tezlashtirishi aytilgan. Madonna va Handoyo (2023) 
system GMM modeli orqali Indoneziyaning 30 ta asosiy savdo hamkorlari bilan 2011-2020 yillar kesimidagi 
ma’lumotlardan foydalanib, innovatsiya, logistika samaradorligi va inson kapitalini eksport diversifikatsiyasiga 
ta’sirini o‘rganadi. Natijalar innovatsiya, logistika samaradorligi va ayniqsa inson kapitali eksportni diversifikatsiya 
qilishda ijobiy va sezilarli ta’sir borligi aniqlangan.

Altiner, Toktaş, and Bozkurt (2024) 2002-2022-yillar ma’lumotlari asosida 85 ta rivojlanayotgan 
mamlakatlarda eksport diversifikatsiyasiga ta’sir qiluvchi omillarni tahlil qilishadi. Fiksirlangan va tasodifiy ta’sirlar 
modellaridan foydalangan holda ishlab chiqarish salohiyati, moddiy-jismoniy kapital, inson kapitali, va davlat 
xarajatlari diversifikatsiyani oshirishda muhim ekanligi aniqlangan. Ayniqsa, inson kapitali Osiyo va Okeaniya 
davlatlarida eksportni diversifikatsiya qilishda juda muhim rol o‘ynashi ta’kidlangan. Islam va boshqalar (2024) 
Gravitatsiya modeli, Poisson Pseudo Maximum Likelihood (PPML) va interaksiya bilan regressiya qilgan holda 
130 ta mamlakatlarni tanlab olib ularni 2000-2018-yillar kesimida inson kapitalini savdoga ta’sirini o‘rganishadi. 
AKT eksportga ijobiy ta’sir ko‘rsatadi va bu ayniqsa AKT va inson kapitalining o‘zaro ta’siri yuqori bo‘lgan 
mamlakatlarda yanada yuqori darajada bo‘ladi. Rivojlangan mamlakatlarda esa interaksiya salbiy natijaga 

olib kelishi ko‘rsatilgan sababi rivojlangan mamlakatlar allaqachon ta’lim kapitalida to‘yinish nuqtasiga yetgan 
bo‘lishi mumkinligi ta’kidlanadi. Rivojlanayotgan mamlakatlarda esa inson kapitali va AKT interaksiyasi eksport 
hajmini oshirishda ijobiy ta’sir qilishi aniqlangan.

Ma’lumotlar va o‘zgaruvchilar: 
1. Ma’lumotlar to‘plami: Ushbu taqdiqot 2002-2022-yillar kesimidagi 78 ta rivojlanayotgan davlatlarning 

panel ma’lumotlari to‘plamiga asoslanib olib borilgan. Bu mamlakatlar dunyoning turli xil mintaqalaridan 
tanlab olingan, xususan ular ichida Osiyo, Afrika, Lotin Amerikasi, va Sharqiy Yevropa iqtisodiyotlari mavjud. 
Davlatlarni tanlab olish asosan eksport diversifikatsiyasi, AKT, inson kapitali va makroiqtisodiy ko‘rsatkichlarning 
tanlab olingan yillar kesimida mavjudligi asosida qilingan. Tadqiqotda foydalaniladigan 21 yillik vaqt oralig‘i 
ham qisqa va ham uzoq muddatli tendensiyalar va o‘zgarishlarni tahlil qilishda qo‘l keladi. Ma’lumotlar turli xil 
tashkilotlarning, xususan UNCTADstat, World Bank, va the Heritage Foundation ma’lumotlar bazasidan va shu 
ma’lumotlarga asoslangan holda muallifning shaxsiy hisob-kitoblaridan foydalangan holda yig‘ildi. 

2. Bog‘liq o‘zgaruvchi: Eksport diversifikatsiya indeksi (expdiv): Tadqiqotdagi bog‘liq o‘zgaruvchi – bu 
eksport diversifikatsiyasi. Bu ko‘rsatkichning past qiymati mamlakatdagi eksportning diversifikatsiyalanganligi 
yaxshi, aksincha yuqori qiymati esa eksport konsentratsiyalashgan, ya’ni juda kam turdagi tovarlar guruhiga 
yoki davlatlarga suyanishidan dalolat beradi.

3. Asosiy mustaqil o‘zgaruvchilar. AKT ko‘rsatkichi (ict):  UNCTADstatdan olingan mahsuldorlik salohiyati 
indeksining (PCI) AKT komponenti. Bu ko‘rsatkich 0 dan 100 oralig‘ida bo‘lib, yuqori qiymat yuqori AKT 
infrastrukturasidan dalolat beradi. Inson kapitali(hc_pci): 0 dan 100 gacha bo‘lgan ishlab chiqarish salohiyati 
indeksining (PCI) inson kapitali indeksi bilan o‘lchanadi. Bu ta’lim olish imkoniyati, ko‘nikmalar va o’zlashtirish 
qobiliyatini aks ettiradi.

4. Nazorat o‘zgaruvchilar: O‘zgaruvchilarning noto‘g‘riligiga yo‘l qo‘ymaslik maqsadida modelga bir nechta 
nazorat o‘zgaruvchilari kiritildi, bular quyidagicha: - Aholi jon boshiga YaIM (lgdppc): Joriy AQSH dollarida 
nisbatan aholi jon boshiga YaIMning logarifmik ko‘rsatgkichi. Manba: Jahon banki - WDI. - Savdo ochiqligi 
(tropen): (Eksport + Import) / YaIM. Manba: Muallif hisobi (WDI). - Iqtisodiy erkinlik (eco_free): 0 dan 100 gacha 
indeks. Manba: Heritage Foundation. - Yalpi asosiy kapital shakllanishi (lgfcf_usd): Joriy AQSh dollaridagi yalpi 
asosiy kapital shakllanishining logarifmi. Manba: Muallif hisobi (WDI). - Jami omil unumdorligi o‘zgarishi (tfpch): 
Global Malmquist-Luenberger mahsuldorlik indeksidan foydalangan holda mahsuldorlikning o‘sishi. Muallif 
tomonidan Jahon banki ma’lumotlari asosida Stata 18 dasturi orqali hisoblangan.

Tadqiqot metodologiyasi 
1. Model spetsifikatsiyasi: AKT, inson kapitali va eksportni diversifikatsiya qilish o‘rtasidagi munosabatlarni 

o‘rganish va tahlil qilishi uchun quyidagi dinamik panel ma’lumotlar modeli foydalaniladi:
expdivit = αexpdivi,t-1 + β1ictit + β2hcit + β3ict × hcit + γXit + μi + εit
Qayerdaki:
-α va β - koeffitsiyentlar
- expdivit = eksportni diversifikatsiya qilish indeksi (mamlakat i, yil t).
- expdivi,t-1 = kechikkan bog‘liq o’zgaruvchi, diversifikatsiyaning dinamik xususiyatini qamrab oladi.
- ictit = AKT indeksi.
- hcit = inson kapitali indeksi.
- ict × hcit = AKT va inson kapitalining o’zaro ta’siri.
- Xit = nazorat o’zgaruvchilari (jon boshiga yalpi ichki mahsulot, savdo ochiqligi, iqtisodiy erkinlik, 

investitsiyalar, umumiy omillar unumdorligi (TFP) o’zgarishi).
- μ_i = kuzatilmagan mamlakatga xos ta’sirlar.
- εit = xato atamasi.

1 – jadval. Bir bosqichli, ikki bosqichli GMM, FE va OLS modellari.

(1) (2) (3) (4)

O‘zgaruvchilar Sys-GMM (twostep) Sys-GMM (onestep) FE OLS (FE+Year)

ict 0.001749* 0.001797* 0.000007 0.000007

(0.000995) (0.000997) (0.000420) (0.000420)

hc_pci -0.001113** -0.001356*** -0.001424*** -0.001424***

(0.000466) (0.000526) (0.000441) (0.000441)

ict_hc -0.000027* -0.000023 -0.000019*** -0.000019***

(0.000015) (0.000015) (0.000006) (0.000006)

lgdppc 0.005638 0.003808 -0.007089 -0.007089

(0.005122) (0.005092) (0.005362) (0.005362)

tropen -0.028189** -0.028784** -0.014042*** -0.014042***

(0.013251) (0.012366) (0.003886) (0.003886)

eco_free -0.000924** -0.000916** -0.000546** -0.000546**

(0.000379) (0.000383) (0.000218) (0.000218)

lgfcf_usd -0.012666*** -0.011623*** 0.002950 0.002950

(0.004712) (0.004452) (0.003149) (0.003149)

tfpch -0.039471*** -0.040383*** -0.013095 -0.013095

(0.014616) (0.015243) (0.014381) (0.014381)

L.expdiv 0.684640*** 0.708190***

(0.118575) (0.111082)

Constant 0.598714*** 0.576990*** 0.810737*** 0.840718***

(0.207176) (0.198811) (0.055217) (0.053668)

Kuzatishlar 1,559 1,559 1,637 1,637

Belgilangan ta’sir 
yili (FE) Yes Yes

Hansen p-qiymati 0.812 0.812

AR(1) p-qiymati 0.000 0.000

AR(2) p-qiymati 0.976 0.962

R-kvadrat 0.114505 0.942913

Mamlakat soni 78 78 78
Standard errors in parentheses
*** p<0.01, ** p<0.05, * p<0.1
Yuqoridagi jadvalda one-step, two-step GMM, FE va OLS modellarining ekonometrik natijalari keltirilib 

o‘tilgan. Jadvaldagi natijalardan kelib chiqib shuni ta’kidlash kerakki, GMM modellarida AKT indeksi statistik 
ahamiyatli va musbat koeffitsiyentga ega. Bundan shuni xulosa qilish mumkinki, agar AKT indeksi oshadigan 
bo‘lsa bu eksport diversifikatsiya indeksi ham oshishidan dalolat beradi, ya’ni mamlakat eksporti borgan 
sari konsentratsiyalashgan holatga o‘tib boradi. Barcha modellarda inson kapitali koeffitsiyenti manfiy 
koeffitsiyentga ega bo‘lib statistik ahamiyatli hamdir. Ya’ni AKT darajasining oshishi mamlakat eksportini 
diversifikatsiya qilishda muhim o‘rin tutishini bildiradi. Bu jadvaldagi eng muhim pointlardan biri shuki, one-step 
GMM modelidan tashqari qolgan barcha modellarda AKT va inson kapitali interaksiyasi statistik ahamiyatli 
va kutilganidek manfiy koeffitsiyentga ega. Ya’ni interaksiya o‘z natijasini berib inson kapitali yuqorilashgan 
sari va parallel ravishda AKT infratuzilmasi ham yaxshilanib borilsa bu diversifikatsiyaga sababchi bo‘lishini 
ko‘rishimiz mumkin. Chunki AKT va inson kapitalining interaksiyasi oshgani sari diversifikatsiya indeksi pasayib 
boradi. Boshqa nazorat o‘zgaruvchilar ham aksariyat hollarda statistik ahamiyatli va manfiy koeffitsiyentga ega 
bo‘lib eksportni diversifikatsiya qilishda ularning roli ham salmoqli ekanligini ko‘rsatadi. Shundan kelib chiqib 
aytiladigan bo‘lsa, AKT va inson kapitali o‘rtasida bir-birini o‘zaro to‘ldiruvchi va mustahkamlovchi munosabat 
borligi ko‘rinadi. 

1 – grafik. AKT va eksportni diversifikatsiya qilish o‘rtasidagi chiziqli munosabat.

Yuqoridagi chiziqli grafik an’anaviy AKT indeksi yangi AKT proksi indeksi bilan eksport diversifikatsiyasi 
o‘rtasidagi chiziqli bog‘liqlikni ko‘rsatadi. Grafikdan ko‘rilishi mumkinki, AKT indeks va diversifikatsiya o‘rtasida 
manfiy chiziqli bog‘lanish mavjud. Ya’ni AKT infratuzilmasi oshgani sari eksport diversifikatsiya indeksida 
pasayish ro‘y beradi, holbuki bu diversifikatsiyaning yaxshilanayotganligi va konsentratsiyalashuvning 
qisqarayotganligidan dalolat beradi. Boshqacha aytganda AKT darajasining yaxshilanishi mamlakat eksport 
bazasini kengayishiga olib kelmoqda.

X U L O S A  V A  T A V S I YA L A R
Ekonometrik tahlillar orqali kelib chiqqan natijalar bir nechta muhim jihatlarni ochib berdi: birinchidan, 

AKT ko‘rsatkichi eksport diversifikatsiyasiga bevosita ta’sir ko‘rsatganda ya’ni hech qanday interaksiyasiz, 
natijalar biz kutgandek statistik jihatdan kuchli emasligi topildi. Bu shuni ko‘rsatadiki, raqamli infratuzilmaning 
rivojlanishi bevosita o‘z-o‘zidan eksport tarkibini kengaytirishda unchalik ta’sir doirasiga ega emas. Ammo, 
inson kapitali bilan AKT indeksini interaksiyasi (AKT × Inson kapitali) bilan birgalikda ta’sir doirasini o‘rganib 
tahlil qiladigan bo‘lsak, deyarli ishlatilgan barcha modellarda kutilganidek statistik jihatdan ahamiyatli va 
manfiy koeffitsiyentga egadir. Shunday qilib, AKT va inson kapitali birgalikda rivojlanishsa raqamli infratuzilma 
eksport diversifikatsiyasiga sezilarli ijobiy hissa qo‘shadi. Ikkinchidan, nazorat o‘zgaruvchilardan faqatgina 
YaIM jon boshiga daromad aksariyat modellarda va baholash usullarida statistik ahamiyatli chiqmagani bilan 
qolgan barcha nazorat o‘zgaruvchilari kutilganidek manfiy koeffitsiyentli va statistik ahamiyatli natijalarni 
berdi. Ayniqsa, savdo ochiqligi, iqtisodiy erkinlik va ishlab chiqarish samaradorligi eksport diversifikatsiyasini 
ijobiy rag‘batlantiruvchi asosiy omillar ekanligi kelib chiqqan. Bu natijalar esa rivojlanayotgan mamlakatlar 
uchun umumiy makroiqtisodiy muhit va institutsional sifatning raqamli transformatsiya va eksport tarkibining 
kengayishida hal qiluvchi ahamiyatga ega ekanligini ko‘rsatadi.

Mamlakatlar uchun tavsiyalarga kelinadigan bo‘linsa, birinchidan, natijalar shuni ko‘rsatyaptiki, raqamli 
infratuzilmani inson kapitali bilan birga rivojlantirish eng yaxshi natijaga olib keladi. Raqamli infratuzilma 
deganda faqatgina internet tarmoqlarini kengaytirish yoki bugungi kundagidek fintex ya’ni raqamli xizmatlarni 
ko‘paytirish shunchaki eksport tarkibini sezilarli diversifikatsiya qila olmaydi. Shuning uchun mamlakatlar 
raqamli infratuzilmaga investitsiyalarni ta’lim, malaka oshirish va ko‘plab siyosatlari bilan uyg‘unlashtirishi 
kerak. Ikkinchidan, xalqaro bozorlardagi raqobatbardoshlik va ochiq bozor muhiti yaratilmagan holatda, 
xorijiy investitsiyalar uchun qulay sharoit hamda albatta inklyusiv iqtisodiy va siyosiy institutlar mavjud 
bo‘lmagan holatlarda raqamlashtirishning ko‘plab sohalarga, xususan diversifikatsiyaga ta’siri to‘liq potensiali 

darajasida ishga tushmaydi. Shuning uchun, savdo ochiqligi va iqtisodiy erkinlikni oshirish siyosatlari raqamli 
transformatsiyaning eksport tarkibiga ta’sirini albatta kuchaytirmasdan qolmaydi. 

